
QASHQADARYO VILOYATIDA 
ASALARICHILIKNI RAQAMLI 
TEXNOLOGIYALAR ASOSIDA RIVOJLANTIRISH: 
ISHLAB CHIQARISH SAMARADORLIGI VA 
PROGNOZ KO‘RSATKICHLARI
Farmanov Jonibek Ziyadullaevich 
Iqtisodiyot fanlari bo‘yicha falsafa doktori (PhD), dotsent 
Berdaq nomidagi Qoraqalpoq davlat universiteti mustaqil tadqiqotchisi 
ORCID: 0009-0007-5866-9486

Annotatsiya: Qashqadaryo viloyatida asalarichilikni raqamli texnologiyalar asosida rivojlantirishning 
ishlab chiqarish samaradorligiga ta’siri hamda istiqboldagi prognoz ko‘rsatkichlari tahlil qilingan. Tadqiqotning 
asosiy maqsadi raqamli texnologiyalarni joriy etish darajasi, asal hosildorligi, ishlab chiqarish hajmi va kompleks 
samaradorlik o‘rtasidagi bog‘liqlikni miqdoriy ko‘rsatkichlar asosida baholashdan iborat. Tadqiqot doirasida 
2020–2025-yillarda asalari uyalari soni, bir uya hisobiga hosildorlik, jami asal ishlab chiqarish hajmi, raqamli 
texnologiyalarni joriy etish darajasi hamda DAEI – raqamli asalarichilik samaradorligi indeksi tahlil qilingan. 
2020–2025-yillarda asal ishlab chiqarish hajmi 3 885 tonnadan 7 905 tonnagacha, hosildorlik 18,5 kg dan 25,5 
kg gacha, raqamli texnologiyalarni joriy etish darajasi 10 foizdan 70 foizgacha, DAEI esa 0,32 dan 0,78 gacha 
oshgan. Metodologik jihatdan trend modellashtirish, ARMAX/ARIMA turidagi vaqt qatorlari modellari, regressiya 
tahlili va prognoz natijalarini qiyosiy baholash usullaridan foydalanilgan. Kvadratik trend modeli bo‘yicha R² = 
0,9991 natija qayd etilib, ishlab chiqarish hajmining tezlashuvchi o‘sish tendensiyasi aniqlangan. ARMAX modeli 
asosida 2030-yil uchun 2 272,9 tonna, axborot va aloqa xizmatlari omili hisobga olingan prognoz bo‘yicha esa 2 
487,1 tonna asal ishlab chiqarilishi prognoz qilingan. Shu bilan birga, raqamli texnologiyalarni joriy etish darajasi 
va samaradorlik indikatorlariga asoslangan alohida ssenariy bo‘yicha 2030-yilga kelib asal ishlab chiqarish 
hajmi 14 105 tonnaga yetishi prognoz qilingan. Olingan natijalar raqamli monitoring, axborot-kommunikatsiya 
xizmatlari va ma’lumotlarga asoslangan boshqaruv asalarichilikda ishlab chiqarish samaradorligini oshirishning 
muhim omillari ekanini ko‘rsatadi.

Kalit so‘zlar: asalarichilik, raqamli texnologiyalar, DAEI, IoT, sun’iy intellekt, asal ishlab chiqarish, 
hosildorlik, ARMAX, ARIMA, prognozlash, axborot-kommunikatsiya xizmatlari.

Аннотация: Проанализировано влияние развития пчеловодства на основе цифровых технологий на 
эффективность производства в Кашкадарьинской области, а также представлены прогнозные показатели 
на перспективный период. Основной целью исследования является оценка взаимосвязи между уровнем 
внедрения цифровых технологий, продуктивностью пчелиных семей, объёмом производства мёда 
и комплексной эффективностью на основе количественных показателей. В рамках исследования 
проанализированы количество пчелиных семей, продуктивность одной пчелиной семьи, общий объём 
производства мёда, уровень внедрения цифровых технологий и индекс эффективности цифрового 
пчеловодства DAEI за 2020–2025 годы. В 2020–2025 годах объём производства мёда увеличился с 3 885 
до 7 905 тонн, продуктивность – с 18,5 до 25,5 кг, уровень внедрения цифровых технологий – с 10 до 70 
процентов, а значение DAEI – с 0,32 до 0,78. В методологическом отношении использованы трендовое 
моделирование, модели временных рядов типа ARMAX/ARIMA, регрессионный анализ и сравнительная 
оценка результатов прогнозирования. По квадратичной трендовой модели получено значение R² = 
0,9991, свидетельствующее об ускоряющейся тенденции роста объёма производства. Согласно модели 
ARMAX, прогнозный объём производства мёда на 2030 год составляет 2 272,9 тонны, а с учётом фактора 
информационных и коммуникационных услуг – 2 487,1 тонны. Вместе с тем согласно отдельному 
сценарию, основанному на уровне внедрения цифровых технологий и показателях эффективности, к 
2030 году объём производства мёда прогнозируется на уровне 14 105 тонн. Полученные результаты 

свидетельствуют о том, что цифровой мониторинг, информационно-коммуникационные услуги и 
управление на основе данных являются важными факторами повышения эффективности производства 
в пчеловодстве.

Ключевые слова: пчеловодство, цифровые технологии, DAEI, IoT, искусственный интеллект, 
производство мёда, продуктивность, ARMAX, ARIMA, прогнозирование, информационно-
коммуникационные услуги.

Abstract: The impact of digital technology-based beekeeping development on production efficiency in 
the Kashkadarya region is analyzed, along with forecast indicators for the prospective period. The primary 
objective of the study is to assess the relationship between the level of digital technology adoption, honey 
yield, production volume, and overall efficiency using quantitative indicators. The study analyzes the number 
of beehives, yield per hive, total honey production, the level of digital technology adoption, and the Digital 
Apiculture Efficiency Index (DAEI) for 2020–2025. During 2020–2025, honey production increased from 3,885 
tons to 7,905 tons, yield per hive rose from 18.5 kg to 25.5 kg, the level of digital technology adoption increased 
from 10 percent to 70 percent, and the DAEI value rose from 0.32 to 0.78. Methodologically, the study employs 
trend modeling, ARMAX/ARIMA time-series models, regression analysis, and comparative evaluation of forecast 
results. The quadratic trend model yielded an R² value of 0.9991, indicating an accelerating growth trend in 
production. According to the ARMAX model, honey production is forecast at 2,272.9 tons for 2030, while the 
forecast incorporating the information and communication services factor amounts to 2,487.1 tons. At the same 
time, a separate scenario based on the level of digital technology adoption and efficiency indicators forecasts 
honey production to reach 14,105 tons by 2030. The findings indicate that digital monitoring, information and 
communication services, and data-driven management are important factors in improving production efficiency 
in the beekeeping sector.

Keywords: beekeeping, digital technologies, DAEI, IoT, artificial intelligence, honey production, productivity, 
ARMAX, ARIMA, forecasting, information and communication services.

K I R I S H
Qishloq xo‘jaligida resurslardan samarali foydalanish, ishlab chiqarishni diversifikatsiya qilish va yuqori 

qo‘shilgan qiymat yaratish zamonaviy agroiqtisodiy rivojlanishning muhim yo‘nalishlaridan biridir. Asalarichilik 
ushbu vazifalarni amalga oshirish uchun istiqbolli tarmoqlardan biri bo‘lib, nisbatan kam resurslar bilan mahsulot 
ishlab chiqarish, qishloq hududlarida bandlik va daromad manbalarini kengaytirish, shuningdek, qishloq xo‘jaligi 
ekotizimida changlatish xizmatlarini ta’minlash imkonini beradi. Shu bilan birga, tarmoqning biologik jarayonlarga 
bog‘liqligi, tabiiy sharoitlarning o‘zgaruvchanligi, kasalliklar hamda boshqaruv jarayonlarini zarur axborot 
bilan ta’minlash ehtiyoji ishlab chiqarish samaradorligini barqaror oshirishda zamonaviy yondashuvlardan 
foydalanishni taqozo etadi.

Raqamli texnologiyalar ushbu masalalarni samarali hal etishda yangi imkoniyatlar yaratadi. Xususan, IoT 
sensorlari orqali uya harorati, namligi, og‘irligi, tovush signallari va asalari faolligi to‘g‘risidagi ma’lumotlarni real 
vaqt rejimida olish, ma’lumotlarni markazlashgan platformalarda saqlash va tahlil qilish hamda sun’iy intellekt 
yordamida xavfli holatlarni oldindan aniqlash mumkin. Shu sababli asalarichilikni raqamlashtirish faqat texnik 
modernizatsiya sifatida emas, balki ishlab chiqarish va boshqaruv mexanizmlarini takomillashtiruvchi iqtisodiy 
jarayon sifatida qaralishi lozim.

M A V Z U G A  O I D  A D A B I Y O T L A R  S H A R H I
Raqamli qishloq xo‘jaligi bo‘yicha xorijiy tadqiqotlarda katta ma’lumotlar, IoT, mashinaviy o‘rganish va 

ma’lumotlarga asoslangan boshqaruv asosiy yo‘nalishlar sifatida shakllangan. Wolfert va hammualliflar Big 
Data texnologiyalarining qishloq xo‘jaligida qarorlar qabul qilish jarayonini takomillashtirishdagi rolini tizimli 
ravishda ko‘rsatgan [1]. Liakos va hammualliflar mashinaviy o‘rganish usullarining agrar ishlab chiqarishda 
monitoring, tasniflash va prognozlash imkoniyatlarini yoritgan [2]. Basso va Antle raqamli qishloq xo‘jaligini 
barqaror ishlab chiqarish tizimlarini loyihalash vositasi sifatida ko‘rib, raqamlashtirishning iqtisodiy va ekologik 
jihatlarini birgalikda baholash zarurligini asoslagan [3].

Asalarichilikning raqamli transformatsiyasi bo‘yicha Zacepins, Stalidzans va Meitalovs precision 
apiculture konsepsiyasi doirasida axborot texnologiyalaridan foydalanish imkoniyatlarini ko‘rsatgan [4]. Keyingi 
tadqiqotlarda IoT va smart hive tizimlari orqali uya ichidagi biologik holatni uzluksiz kuzatish va boshqaruv 
qarorlarini tezlashtirish masalalari rivojlantirilgan [5]. FAO qishloq xo‘jaligi va qishloq hududlarida raqamli 
texnologiyalarni joriy etishning infratuzilmaviy va institutsional shartlarini alohida ta’kidlaydi [6].

Mahalliy tadqiqotlarda asalarichilikning iqtisodiy samaradorligi, iqlim o‘zgarishiga moslashuvi, 
davlat tomonidan qo‘llab-quvvatlanishi va raqamli texnologiyalardan foydalanish masalalariga oid ilmiy 
izlanishlar kengayib bormoqda. Farmanovning ilmiy ishlarida asalarichilikni rivojlantirish manbalari, raqamli 
transformatsiyani moliyalashtirish, ekologik-geografik xususiyatlar va raqamli texnologiyalarning tarmoqdagi 
roli yoritilgan [7–11]. Qashqadaryo viloyatida raqamlashtirish darajasi, DAEI ko‘rsatkichi, ishlab chiqarish hajmi 
va istiqboldagi prognozlarni yagona tahliliy tizimda o‘zaro bog‘liq holda tadqiq etish esa ushbu yo‘nalishdagi 
ilmiy izlanishlarni yanada rivojlantirish imkonini beradi. Mazkur tadqiqot ushbu yo‘nalishni hududiy statistik va 
ekonometrik tahlil asosida rivojlantirishga qaratilgan.

T A D Q I Q O T  M E T O D O L O G I YA S I
Tadqiqotda 2020–2025-yillardagi Qashqadaryo viloyatiga oid asal ishlab chiqarish ko‘rsatkichlari hamda 

2010–2025-yillardagi vaqt qatori ma’lumotlaridan foydalanildi. Asosiy ko‘rsatkichlar asalari uyalarining 
soni (ming dona), bir uya hisobiga asal hosildorligi (kg/uyaga), jami asal ishlab chiqarish (tonna), raqamli 
texnologiyalarni joriy etish darajasi (%) va DAEI (0–1) indeksidan iborat. DAEI raqamli boshqaruv, biologik 
monitoring va iqtisodiy samaradorlikni kompleks ifodalovchi indikator sifatida qo‘llanildi.

Ma’lumotlarni tahlil qilishning birinchi bosqichida dinamik qatorlar bo‘yicha mutlaq va nisbiy o‘zgarishlar 
aniqlandi. Ikkinchi bosqichda ishlab chiqarish hajmining vaqt bo‘yicha trendi chiziqli va kvadratik modellar 
orqali baholandi. Chiziqli trend quyidagi ko‘rinishda ifodalandi: Ŷt = 2010,38 + 1038,62t. Ushbu modelning 
determinatsiya koeffitsiyenti R² = 0,9844 ni tashkil etdi. O‘sish sur’atlarining tezlashuvi kuzatilgani sababli 
kvadratik trend ham baholandi: Ŷt = 3190,02 + 494,17t + 45,37t². Kvadratik modelda R² = 0,9991 natija olindi.

Uchinchi bosqichda 2010–2025-yillardagi kuzatuvlar asosida ARMAX modeli qo‘llanildi. Model sifatini 
baholashda R², tuzatilgan R², z-statistika, p-value, Akaike va Schwarz mezonlari hamda MAPE ko‘rsatkichlaridan 
foydalanildi. Asal ishlab chiqarish modeli uchun R² = 0,990853, tuzatilgan R² = 0,988567 va MAPE = 7,4 foiz 
natijalari olindi. Qashqadaryoning mamlakat asal ishlab chiqarishidagi ulushi bo‘yicha modelda R² = 0,799528 
va MAPE = 5,74 qayd etildi.

To‘rtinchi bosqichda axborot va aloqa xizmatlari hajmining asal ishlab chiqarishiga ta’siri OLS asosidagi 
avtoregressiv model yordamida baholandi. Modelda axborot va aloqa xizmatlari koeffitsiyenti 0,272696 ga teng 
bo‘lib, uning talqiniga ko‘ra, o‘zgarmas narxlardagi axborot va aloqa xizmatlari hajmining 1 mlrd so‘mga oshishi 
asal ishlab chiqarish hajmining 273 kg ga oshishi bilan bog‘liq. Model bo‘yicha R² = 0,979539, MAPE = 7,9 
natijalari olindi.

Prognozlarning ishonchliligini baholashda 95 foizlik ishonch oralig‘i z(0,025) = 1,96 qiymati asosida 
hisoblandi. Shu bilan birga, tadqiqotda qo‘llanilgan turli modellar turli ma’lumotlar bazalari va hisoblash 
ssenariylariga tayanganligi sababli ularning prognoz qiymatlari bevosita bir xil qator sifatida emas, balki alohida 
ssenariylar sifatida talqin qilindi.

T A H L I L  V A  N A T I J A L A R
Ishlab chiqarish va raqamlashtirish dinamikasi

1-jadval
Qashqadaryo viloyatida asal ishlab chiqarish va raqamlashtirish ko‘rsatkichlari, 2020–2025-yillar

Yil Uyalar, ming 
dona

Hosildorlik, kg/
uyaga

Ishlab chiqarish, 
t

Raqamli 
texnologiya, % DAEI

2020 210 18,5 3 885 10 0,32
2021 225 19,2 4 320 15 0,38
2022 240 20,5 4 920 25 0,45
2023 260 22,0 5 720 40 0,55
2024 285 24,0 6 840 55 0,68
2025 310 25,5 7 905 70 0,78

Jadval ma’lumotlari 2020–2025-yillarda ishlab chiqarish hajmining qariyb ikki baravar oshganini ko‘rsatadi. 
Shu davrda asalari uyalarining soni 210 ming donadan 310 ming donagacha ko‘paygan. Bir uya hisobiga 
hosildorlik 18,5 kg dan 25,5 kg gacha, ya’ni qariyb 30 foizga oshgan. Raqamli texnologiyalarni joriy etish darajasi 
esa 10 foizdan 70 foizgacha ko‘tarilgan. DAEI indeksining 0,32 dan 0,78 gacha o‘sishi raqamli boshqaruv va 
kompleks samaradorlikning kuchayganini anglatadi.

Ayniqsa, 2023-yildan boshlab raqamlashtirish darajasi 40 foizdan oshganda ishlab chiqarish hajmining 
o‘sishi tezlashgani kuzatiladi. Mazkur holat raqamlashtirish uchun shartli “kritik nuqta” mavjud bo‘lishi 
mumkinligini ko‘rsatadi. Biroq ushbu kuzatuv sabab-oqibat munosabatini yakuniy isbotlamaydi; uni yanada 
asosli baholash uchun xo‘jaliklar va hududlar kesimidagi panel ma’lumotlaridan foydalanish maqsadga muvofiq.

Trend modellari va prognoz natijalari
2-jadval

Asal ishlab chiqarish hajmi uchun trend modellarining natijalari

Model Tenglama R² Talqin

Chiziqli trend Ŷt = 2010,38 + 1038,62t 0,9844 Yuqori izohlash kuchi

Kvadratik trend Ŷt = 3190,02 + 494,17t + 45,37t² 0,9991 Tezlashuvchi o‘sish

Kvadratik modelda R² = 0,9991 bo‘lishi uning chiziqli modelga nisbatan yuqori aniqlikka ega ekanini 
ko‘rsatadi. Bu natija ishlab chiqarish hajmining oddiy chiziqli emas, balki tezlashuvchi trayektoriyaga ega ekanini 
ko‘rsatadi. Raqamli texnologiyalarni joriy etish darajasi, hosildorlik va uya sonining bir yo‘nalishda o‘zgarishi 
ushbu dinamikani tushuntiruvchi muhim omillar sifatida namoyon bo‘lmoqda(3-jadval).

3-jadval
Raqamli rivojlanish ssenariysi bo‘yicha 2026–2030-yillar prognozi

Yil Uyalar, ming dona Hosildorlik, kg/uyaga Ishlab chiqarish, t Raqamli texnologiya, % DAEI
2026 335 26,8 8 978 78 0,84
2027 360 28,0 10 080 84 0,89
2028 390 29,0 11 310 89 0,93
2029 420 30,0 12 600 93 0,96
2030 455 31,0 14 105 96 0,98

Mazkur ssenariy bo‘yicha 2026–2030-yillarda asal ishlab chiqarish hajmi 8 978 tonnadan 14 105 
tonnagacha oshishi kutiladi. Uyalar soni 335 ming donadan 455 ming donagacha, hosildorlik 26,8 kg dan 31,0 
kg gacha, raqamli texnologiyalarni joriy etish darajasi 78 foizdan 96 foizgacha va DAEI 0,84 dan 0,98 gacha 
ko‘tariladi. Ushbu ssenariy raqamlashtirishning yuqori darajada kengayishi va ishlab chiqarish salohiyatining 
parallel ravishda o‘sishini nazarda tutadi.

ARMAX modeli asosidagi prognoz
4-jadval

ARMAX modeli asosida asal ishlab chiqarish prognozi

Yil Prognoz, t O‘sish sur’ati, % Standart xatolik 95% ishonch oralig‘i

2026 1 920,8 108,6 45,0 1 832,48–2 009,01

2027 2 049,6 106,7 52,5 1 946,72–2 152,47

2028 2 147,9 104,8 52,6 2 044,88–2 250,98

2029 2 218,8 103,3 55,9 2 109,18–2 328,43

2030 2 272,9 102,4 65,1 2 145,41–2 400,44

ARMAX modeli 2010–2025-yillardagi kuzatuvlar asosida baholangan. Modelning barcha asosiy 
koeffitsiyentlari statistik jihatdan ahamiyatli bo‘lib, R² = 0,990853 va MAPE = 7,4 foiz natijalari uning 
prognozlash uchun yaroqliligini ko‘rsatadi. Prognozga ko‘ra, 2030-yilga kelib asal ishlab chiqarish hajmi 2 272,9 
tonnaga yetadi. O‘sish sur’atining 2026-yildagi 8,6 foizdan 2030-yilda 2,4 foizgacha pasayishi ishlab chiqarish 
dinamikasida davriylik mavjudligi va o‘sish sur’atlarining bosqichma-bosqich barqarorlashishi mumkinligini 
ko‘rsatadi.

Qashqadaryoning mamlakat asal ishlab chiqarishidagi ulushi
5-jadval

Qashqadaryo viloyatining mamlakat asal ishlab chiqarishidagi ulushi prognozi

Yil Prognoz ulush, % Oldingi yilga mutlaq o‘zgarish Standart xatolik 95% ishonch oralig‘i

2026 10,30 0,47 0,64577 9,03169–11,5630

2027 10,59 0,29 0,74014 9,13515–12,0364

2028 10,99 0,40 0,85008 9,32366–12,6559

2029 11,28 0,29 0,88174 9,54920–13,0055

2030 11,64 0,36 0,92236 9,83200–13,4476

ARMAX(2,0,1) modeli bo‘yicha ulushning 2026-yildagi 10,30 foizdan 2030-yilda 11,64 foizgacha oshishi 
kutiladi. Umumiy o‘sish 1,81 foiz birligini tashkil qiladi. Modelning R² = 0,799528 va MAPE = 5,74 natijalari ulush 
prognozining qoniqarli darajada ekanini ko‘rsatadi.

Axborot va aloqa xizmatlarining ta’siri
6-jadval

Axborot va aloqa xizmatlarining asal ishlab chiqarishiga ta’siri

Ko‘rsatkich Koeffitsiyent Standart xatolik t-statistika p-value
Konstanta 183,197 44,5803 4,109 0,0014

Axborot va aloqa 
xizmatlari (AA) 0,272696 0,127359 2,141 0,0535

Q ning lag qiymati 0,796827 0,0835999 9,531 <0,0001

Modelning R² = 0,979539 ga tengligi natijaviy o‘zgaruvchining yuqori darajada izohlanganini ko‘rsatadi. 
Fisher mezoni 287,2 bo‘lib, modelning umumiy statistik ahamiyatini tasdiqlaydi. MAPE 7,9 foizni tashkil etgan. 
AA koeffitsiyentining musbat qiymati axborot va aloqa xizmatlarining rivojlanishi bilan asal ishlab chiqarish 
o‘rtasida ijobiy bog‘liqlik mavjudligini ko‘rsatadi. Manbadagi talqinga ko‘ra, axborot va aloqa xizmatlari hajmining 
1 mlrd so‘mga oshishi asal ishlab chiqarish hajmining taxminan 273 kg ga oshishi bilan bog‘langan.

Axborot va aloqa omili hisobga olingan prognoz
7-jadval

Axborot va aloqa xizmatlari omili hisobga olingan prognoz

Yil Omilli prognoz, t O‘sish sur’ati, % ARMAXga mutlaq farq, t Nisbiy farq, %

2026 1 932,4 109,31 11,6 0,6

2027 2 102,5 108,80 52,9 2,6

2028 2 254,0 107,21 106,0 4,9

2029 2 381,4 105,65 162,6 7,3

2030 2 487,1 104,44 214,2 9,4

Omilli prognozda 2030-yilgi asal ishlab chiqarish hajmi 2 487,1 tonnaga yetadi. Bu oddiy ARMAX 
prognozidan 214,2 tonna yoki 9,4 foiz yuqori. Mazkur natija axborot-kommunikatsiya infratuzilmasining 
rivojlanishi va ma’lumotlarga asoslangan boshqaruvni kuchaytirish ishlab chiqarish o‘sishini qo‘llab-quvvatlashi 
mumkinligini ko‘rsatadi.

X U L O S A  V A  T A K L I F L A R
Birinchidan, Qashqadaryo viloyatida 2020–2025-yillarda asal ishlab chiqarish hajmi, asalari uyalarining 

soni va bir uya hisobiga hosildorlikning barqaror o‘sishi kuzatilgan. Ishlab chiqarish hajmi 3 885 tonnadan 7 905 
tonnagacha, hosildorlik esa 18,5 kg dan 25,5 kg gacha oshgan.

Ikkinchidan, raqamli texnologiyalarni joriy etish darajasining 10 foizdan 70 foizgacha va DAEI indeksining 
0,32 dan 0,78 gacha oshishi raqamlashtirish darajasi bilan ishlab chiqarish samaradorligi ko‘rsatkichlarining bir 
yo‘nalishda o‘zgarayotganini ko‘rsatadi.

Uchinchidan, trend modellarida kvadratik modelning R² = 0,9991 ko‘rsatkichi ishlab chiqarish dinamikasining 
tezlashuvchi xarakterini yuqori darajada ifodalaydi. Shu bilan birga, ARMAX modeli R² = 0,990853 va MAPE = 
7,4 foiz natijalari bilan bazaviy prognozlash uchun maqbul model sifatida baholandi.

To‘rtinchidan, ARMAX prognoziga ko‘ra, 2030-yilda asal ishlab chiqarish hajmi 2 272,9 tonnaga, axborot va 
aloqa xizmatlari omili hisobga olingan prognozga ko‘ra esa 2 487,1 tonnaga yetishi mumkin. Axborot va aloqa 
omilining hisobga olinishi bazaviy prognozga nisbatan 9,4 foiz yuqori natijani ta’minlaydi.

Beshinchidan, raqamli rivojlanishning yuqori ssenariysi asosida 2030-yilga kelib asal ishlab chiqarish hajmi 
14 105 tonnagacha yetishi, raqamli texnologiyalarni joriy etish darajasi 96 foizga va DAEI ko‘rsatkichi 0,98 ga 
chiqishi mumkin. Ushbu natija ssenariy prognozi bo‘lib, ARMAX bazaviy prognozidan metodologik jihatdan farq 
qiladi.

Oltinchidan, amaliy jihatdan smart monitoring, IoT sensorlari, yagona ma’lumotlar platformasi va axborot-
kommunikatsiya infratuzilmasini kengaytirish Qashqadaryo viloyatida asalarichilik samaradorligini oshirishning 
ustuvor yo‘nalishlari sifatida tavsiya etiladi. Keyingi tadqiqotlarda xo‘jaliklar va hududlar kesimidagi panel 
ma’lumotlari, raqamlashtirishga yo‘naltirilgan investitsiyalar, xarajatlar va hosildorlik ko‘rsatkichlarini birlashtirgan 
ko‘p omilli modellarni qo‘llash maqsadga muvofiq.

